
Shri Varadaraja Ashtakam

શ્રીવરદરાજાષ્ટકમ્

ૐ
શ્રીરામજયમ્

ૐ સદ્ગુરુશ્રીત્યાગરાજસ્વામિને નમો નમઃ ।
ૐ કાઞ્ચીસ્થલાય વિદ્મહે । વરદાય ચ ધીમહિ ।

તન્નો વિષ્ણુઃ પ્રચોદયાત્॥
॥ અથ શ્રીવરદરાજાષ્ટકમ્॥
હસ્તાભયવરદરાજં હસ્તિગિરિરાજકમ્ ।
હરિનારાયણં વન્દે કાઞ્ચીસ્થલવિરાજકમ્॥ ૧॥
ન્યગ્રોધવિગ્રહં વન્દે જલનિમ્નવરપ્રભુમ્ ।
હ્રદમધ્યનિવાસં તં વન્દે બ્રહ્મપ્રતિષ્ઠિતમ્॥ ૨॥
દશચત્વારિવર્ષૈકબહિર્દર્શનદૈવતમ્ ।
સદ્ભક્તિવશસૌલભ્યં વન્દે ભક્તવરં વરમ્॥ ૩॥
બ્રહ્મોત્સવાતિકોલાહલકાઞ્ચીપુરિવૈભવમ્ ।
વૈશાખોત્સવવિખ્યાતં વૈનતેયસુવાહનમ્॥ ૪॥
ગોપુરદ્વારસંદર્શમનોગાલનહર્ષકમ્ ।
વન્દે વરદરાજં તં ગરુડારૂઢવિગ્રહમ્॥ ૫॥
વેદઘોષસુનાદાર્ચિતશ્રીરમણભૂપતિમ્   ।
ભક્તિસઙ્ગીતસંતોષં  વન્દેહં શ્રીરમાપતિમ્॥ ૬॥
ત્યાગરાજગુરુસ્વામિરાગકીર્તનસંસ્તુતમ્ ।
શિષ્યાપુષ્પાસુભક્ત્યામોદશ્લોકસુમવન્દિતમ્॥ ૭॥
મઙ્ગલં  હસ્તિનાથાય લક્ષ્મીધવાય મઙ્ગલમ્  ।
મઙ્ગલમ્  વરદાય શ્રીવિષ્ણવે શુભમઙ્ગલમ્ ॥ ૮॥

શ્રીવરદરાજાષ્ટકમ્

કાઞ્ચીક્ષેત્રવરદરાજશ્લોકાષ્ટકવન્દનમ્ ।
ભગદં ભગવત્પ્રીતં ભક્તિગાયનમઙ્ગલમ્ ॥ ૯॥

ૐ
શુભમસ્તુ ।

Footnote (verse 7) :

VaradarAja ninnu kori in SvarabhUShaNi,

VinatAsuta in Jayantasena,

VinAtasuta in Harikambhoji

